	ԱՄՓՈՓԱԹԵՐԹ
««ԵՐԵՎԱՆ ՋՈՒՐ», «ՀԱՅՋՐՄՈՒՂԿՈՅՈՒՂԻ», «ԼՈՌԻ-ՋՐՄՈՒՂԿՈՅՈՒՂԻ», «ՇԻՐԱԿ-ՋՐՄՈՒՂԿՈՅՈՒՂԻ» ԵՎ «ՆՈՐ ԱԿՈՒՆՔ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿՈՂՄԻՑ ՕԳՏԱԳՈՐԾՎՈՂ ՈՒ ՊԱՀՊԱՆՎՈՂ ՋՐԱՅԻՆ ՀԱՄԱԿԱՐԳԵՐԸ  ԵՎ  ԱՅԼ ԳՈՒՅՔԸ ԸՆԴՈՒՆԵԼՈՒ,  «ՎԵՈԼԻԱ ՋՈՒՐ» ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ԵՎ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ,  «ՎԵՈԼԻԱ ՋՈՒՐ» ԸՆԿԵՐՈՒԹՅԱՆ ՍՊԱՍԱՐԿՄԱՆ ՏԱՐԱԾՔԻ ՋՐԱՄԱՏԱԿԱՐԱՐՄԱՆ և ՋՐԱՀԵՌԱՑՄԱՆ ՀԱՄԱԿԱՐԳՈՒՄ ՉԸՆԴԳՐԿՎԱԾ ԳՈՒՅՔԸ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ և ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ  ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ  ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ «ՋՐԱՅԻՆ ՏՆՏԵՍՈՒԹՅԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻՆ ԳՈՒՅՔ ՀԱՆՁՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԱՊՐԻԼԻ 6-Ի N 399-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ  ՄԱՍԻՆ» ՀՀ կառավարության որոշման նախագծի վերաբերյալ
ներկայացված առաջարկությունների և դիտողությունների

	1.
	Հայաստանի Հանրապետության արդարադատության նախարարություն
	1. Որոշման նախագծի (այսուհետ` նախագիծ) 1-13-րդ կետերում հղում է կատարվում ՀՀ կառավարության 2017 թվականի ապրիլի 6-ի N 399-Ա որոշմանը, ինչպես ՀՀ Էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի, «Երևան Ջուր» ՓԲԸ-ի, «Վեոլիա Ջուր» ՓԲԸ-ի, «Հայջրմուղկոյուղի» ՓԲԸ-ի, «Լոռի-ջրմուղկոյուղի» ՓԲԸ-ի, «Շիրակ-ջրմուղկոյուղի» ՓԲԸ-ի և «Նոր Ակունք» ՓԲԸ-ի մի շարք հրամանների: Մինչդեռ, անհրաժեշտ է նկատի ունենալ «Իրավական ակտերի մասին» ՀՀ օրենքի 43-րդ հոդվածի 4-րդ մասի դրույթները, որոնց համաձայն` եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը: Այդ առումով հիշյալ հրամաններին վերաբերող դրույթներն անհրաժեշտ է հանել:

Բացի այդ հարկ է նկատել, որ նախագծի նախաբանում արդեն իսկ հղում է կատարվել ՀՀ կառավարության 2017 թվականի ապրիլի 6-ի N 399-Ա որոշման 12-րդ կետի 3-րդ ենթակետին:

 Ելնելով վերոգրյալից` գտնում ենք, որ նախագծի բովանդակության մեջ, մասնավորապես` 1-13-րդ կետերում ՀՀ կառավարության 2017 թվականի ապրիլի 6-ի N 399-Ա որոշմանը, ինչպես նաև ՀՀ Էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի, «Երևան Ջուր» ՓԲԸ-ի, «Վեոլիա Ջուր» ՓԲԸ-ի, «Հայջրմուղկոյուղի» ՓԲԸ-ի, «Լոռի-ջրմուղկոյուղի» ՓԲԸ-ի, «Շիրակ-ջրմուղկոյուղի» ՓԲԸ-ի և «Նոր Ակունք» ՓԲԸ-ի հրամաններին կատարված հղումներն անհրաժեշտ է հանել, իսկ նախագծի  նախաբանում անհրաժեշտ է հղում կատարել ՀՀ կառավարության 2017 թվականի ապրիլի 6-ի N 399-Ա որոշմանը, այլ ոչ միայն նշված որոշման 12-րդ կետի 3-րդ ենթակետին:

2. Նախագծի 15-րդ կետում` «եռամսյա ժամկետում» բառերից առաջ անհրաժեշտ է նշել «սույն որոշումն ուժի մեջ մտնելուց հետո» բառերը: Բացի այդ, նույն կետի ենթակետերի համարակալումն անհրաժեշտ է վերանայել` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:
3. Նախագծով հաստատվող N 1-11 հավելվածներից անհրաժեշտ է հանել նշված նախաբանները, քանի որ դրանք կրկնում են նախագծի 1-13-րդ կետերով նախատեսված դրույթները:
4. Նախագծով հաստատվող N 3 հավելվածի վերնագրում` «Վեոլիա Ջուր» ՓԲԸ-ին» բառերից հետո անհրաժեշտ է լրացնել «սեփականության իրավունքով» բառերը` նկատի ունենալով նախագծի 3-րդ կետի դրույթները:

5. Նախագծով հաստատվող N 5 հավելվածի վերնագրում «նախկին» բառից առաջ անհրաժեշտ է նշել ««Վեոլիա Ջուր» ՓԲԸ-ին վարձակալության հանձնվող» բառերը` նկատի ունենալով նախագծի 7-րդ կետի դրույթները:

6. Նախագծով հաստատվող N 9 հավելվածի վերնագրում «չշահագործվող» բառն անհրաժեշտ է փոխարինել «չընդունվող» բառով` նկատի ունենալով նախագծի 11-րդ կետի դրույթները:
7. Նախագիծն անհրաժեշտ է համաձայնեցնել բոլոր շահագրգիռ մարմինների հետ:


	Ընդունված է, նախագծում կատարվել են համապատասխան  փոփոխություններ
ընդունված է

ընդունված է

ընդունված է

ընդունված է

ընդունված է

նկատի ունենալով, որ գույքի հանձնման-ընդունման գործընթացն իրականացվել է ՀՀ կառավարության 2017 թվականի ապրիլի 6-ի N 399-Ա որոշմամբ, որը համաձայնեցվել էր բոլոր շահգրգիռ կողմերի հետ, այս որոշման նպատակը հիմնականում գույքերի ցանկերի ճշգրտումն է:
	«Երևան Ջուր» ՓԲԸ-ից ընդունել և «ՀՀ ԷԵԲՊՆ Ջրային տնտեսության պետական կոմիտեի աշխատակազմ» ՊԿՀ-ին ամրացնել  Հայաստանի Հանրապետության կառավա​րու​թյան  2006 թվականի  փետրվարի 16-ի N 309-Ն, 2015 թվականի հուլիսի 30-ի N 877-Ն, 2011 թվականի նոյեմբերի 24-ի N 1683-Ա, 2012 թվականի նոյեմբերի 8-ի N 1417-Ա, 2013 թվա​կանի հոկտեմբերի 10-ի N 1107-Ա, 2014 թվականի մայիսի 8-ի N 506-Ա, 2015 թվականի փետրվարի 5-ի N 187-Ա,  2015 թվականի ապրիլի 2-ի N 486-Ա, 2015 թվականի նոյեմբերի 26-ի N 1401-Ա, 2016 թվականի հունվարի 29-ի N 63-Ա,  2016 թվականի մայիսի 19-ի N 514-Ա,  2016 թվականի հոկտեմբերի 13-ի N 1054-Ա և 2016 թվականի դեկտեմբերի 8-ի N 1261-Ա որոշումներով «Երևան Ջուր» ՓԲԸ-ին վարձակալության տրված գույքը՝ համաձայն  N 1 Հավելվածի:


Այս սկզբունքը կիրառված է կառավարության որոշման1-13-րդ կետերում:
Բոլոր հղումները կատարված են միայն ՀՀ կառավարության 2017 թվականի ապրիլի 6-ի N 399-Ա որոշմանը: 

Հանձնարարել Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի նախագահին՝ սույն որոշման ուժի մեջ մտնելուց հետո եռամսյա ժամկետում Հայաստանի Հանրապետության կառավարություն ներկայացնել առաջարկություն

փոփոխություն կատարված է 1-13-րդ կետերում:

Հավելվածի վերնագիրը շարադրված է ըստ կատարված առաջարկության:

Հավելվածի վերնագիրը շարադրված է ըստ կատարված առաջարկության:

Հավելվածի վերնագիրը շարադրված է ըստ կատարված առաջարկության:



	2
	Հայաստանի Հանրապետության ֆինանսների  նախարարություն
	1.Նախագծի մի շարք կետերով (մասնավորապես` 2-րդ, 8-րդ և 9-րդ կետեր) նախատեսվում է Հայջրմուղկոյուղի,  Լոռի-ջրմուղկոյուղի, Շիրակ-ջրմուղկոյուղի և Նոր Ակունք փակ բաժնետիրական ընկերությունների գույքը հաշվեկշռային արժեքով հանձնել ՀՀ ԷԵԲՊՆ Ջրային տնտեսության պետական կոմիտեին (այսուհետ` Կոմիտե) և վերջինիս կողմից նշված գույքը իրական արժեքով հանձնում «Վեոլիա Ջուր» ՓԲԸ-ին, կետ 3-ով` «Երևան Ջուր» ՓԲԸ-ի կողմից ՀՀ կառավարության որոշումներով «Երևան Ջուր» ՓԲԸ-ին վարձակալության տրված գույքին համարժեք գույքի Կոմիտեին հետ հանձնում: Վերոհիշյալ գործընթացը ենթադրում է հանձնվող գույքային միավորների գնահատման աշխատանքների իրականացման անհրաժեշտություն: Այդ կապակցությամբ առաջարկում ենք հստակեցնել իրականացվելիք գնահատումների ֆինանսավորման աղբյուրները: 
2. Հաշվի առնելով, որ Նախագծի 6-րդ կետում հղում է կատարվել ՀՀ կառավարության 06.04.2017թ. N399-Ա որոշման 4-րդ կետին, որով սահմանվել է, որ Երևան քաղաքում առկա` Կոմիտեին ամրացված պետական սեփականություն հանդիսացող ջրամատակարարման և ջրահեռացման համակարգերի գույքը «Վեոլիա Ջուր» ՓԲԸ-ին է հանձնվում վարձակալության հիմունքներով, ուստի առաջարկում ենք հիմնավորել հիշյալ գույքը վարձակալության փոխարեն սեփականության իրավունքով հանձնելու անհրաժեշտությունը: 

3. Հաշվի առնելով, որ Նախագծի 11-րդ կետում հղում է կատարվել ՀՀ կառավարության 06.04.2017թ. N399-Ա որոշման 9-րդ կետին, որով սահմանվել է «Վեոլիա Ջուր» ՓԲԸ-ի կողմից չշահագործվող գույքի ամրացում Կոմիտեին, ուստի առաջարկում ենք Նախագծի 11-րդ կետում «չընդունվող» բառը փոխարինել «չշահագործվող» բառով: 


	գույքերը վերա-գնահատվել են դրամաշնորհային միջոցներով վարձված անկախ խորհրդատվական ընկերության կողմից, հավելվածները ներառում են նաև վերագնահատված արժեքները:

ընդունված է

Հղումը  ՀՀ կառավարության 06.04.2017թ. N399-Ա որոշման 4-րդ կետին նույնպես հանված է:
ընդունված է
	Համաձայն վարձակալության պայմանագրի մեքենասարքավորումները, գրասենյակային գույքը և պաշարները վարձակալին տրվում են սեփականության իրավունքով: Այդ իսկ պատճառով Երևան քաղաքում առկա գույքը վարձակալին տրվում է 2 հավելվածով՝ վարձակալության տրվող գույք (ենթահամակարգեր և անշարժ գույք) և սեփականության իրավունքով տրվող գույք (մեքենասարքավորումներ, գրասենյակային գույք և պաշարներ):
 «Երևան Ջուր» ՓԲԸ-ից ընդունել և «ՀՀ ԷԵԲՊՆ Ջրային տնտեսության պետական կոմիտեի աշխատակազմ» ՊԿՀ-ին  հանձնել Երևան քաղաքում առկա, ջրամատակարարման և ջրահեռացման համակարգերում չներառված,  «Վեոլիա Ջուր» ՓԲԸ-ի կողմից չշահագործվող գույքը՝ համաձայն Հավելված N 9-ի:  

	3.


	Երևանի քաղաքապետարան
	Առաջարկություններ և դիտողություններ չկան:

